
Vishvarupa Sarasvatikritam Krishnanarayana Stotram

விஶ்வரூபா ஸரஸ்வதீக்ரு’தம் க்ரு’ஷ்ணநாராயணஸ்தோத்ரம்

தாவத்தத்ர ஸமாயாதா தி³வ்யா கௌ:³ ஶ்வேதலோஹிதா ।
சது:ஶ‍்ரு’ங்கீ³ சதுர்வக்த்ரா சதுஷ்பாதா³ சதுர்முகீ²॥ 31॥
சதுர்ஹஸ்தா சதுர்நேத்ரா சதுர்த³ம்ஷ்ட்ரா சது:ஸ்தநீ ।
நநாம பாத³யோஸ்தூர்ணம் வ்யோம்நா சாக³த்ய வை புர:॥ 32॥
க்ரு’ஷ்ணநாராயணபாத³தலே லிலேஹ ஜிஹ்வயா ।
ஹரிர்வாரி த³தௌ³ தஸ்யை ஜிஹ்வாயாம் ஸா பபௌ த்³ருதம் ॥ 33॥
குமாரீ ஸாऽப⁴வத்தத்ர விஶ்வரூபா ஸரஸ்வதீ ।
துஷ்டாவ பரமாத்மாநம் ஶ்ரீபதிவல்லப⁴ம் நிஜம் ॥ 34॥
நமோऽநாதி³க்ரு’ஷ்ணகாந்த ரமாகாந்த ச தே நம: ।
நம:ஶ்ரீமாணிகீகாந்த லக்ஷ்மீகாந்த ச தே நம:॥ 35॥
நம:ஸரஸ்வதீகாந்த ராதா⁴காந்த ச தே நம: ।
ஸுக²தா³ஶ்ரீகாந்த பத்³மாவதீகாந்த ச தே நம:॥ 36॥
அஹம் ஶக்திர்ப⁴வாந் ஶக்த: க்ரு’ஷ்ணாऽஹம் க்ரு’ஷ்ண தே நம: ।
அஹம் ப⁴க³வதீ பா⁴ர்யா ப⁴க³வாँஸ்த்வம் பதி: ப்ரபு: ⁴ ॥ 37॥
தபஸ்தப்தம் ஸமாயாதா கோ³லோகாத்து தவாऽऽஜ்ஞயா ।
பாவநீம் மாம் ஸமாஜ்ஞாப்ய ஸ்தா²பயாऽத்ர ஸரஸ்தடே ॥ 38॥
தீர்த²ம் த்வத்ர ஹரே க்ரு’ஷ்ண மந்நாம்நாऽபி விதே⁴ஹி ச ।
ததா²ऽஸ்த்விதி ஹரி: ப்ராஹ ப³த்³ரிகே தாம் ஸரஸ்வதீம் ॥ 39॥
அஸ்தா²பயத் ஸரஸ்தீரே மஹாதே⁴நும் ஸரஸ்வதீம் ।
நாராயணஸரஸ்தீரே தீர்த²ம் ஸாரஸ்வதம் ஶுப⁴ம் ॥ 40॥
இதி ஶ்ரீலக்ஷ்மீநாராயணீயஸம்ஹிதாயா: திஷ்யஸந்தாநாத்மகஸ்ய
விஶ்வரூபா ஸரஸ்வதீக்ரு’தம் க்ரு’ஷ்ணநாராயணஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 4। அத்⁴யாய 45/31-40॥

